
6. janúar 2004 

Ályktun stjórnar BSRB um deilu sérfræðilækna og Tryggingastofnunar

Langtímahagsmunir sjúklinga verði hafðir að leiðarljósi við lausn deilunnar
Stjórn BSRB telur mjög mikilvægt að deila sérfræðilækna og Tryggingastofnunar ríkisins verði leyst hið fyrsta og hvetur deiluaðila til að ganga að samningaborðinu tafarlaust og að langtímahagsmunir sjúklinga verði hafðir að leiðarljósi við lausn deilunnar. Nauðsynlegt er að því óvissuástandi sem sjúklingar búa við í dag linni.
BSRB hefur ætíð lagt áherslu á að styrkja opinbera heilbrigðisþjónustu sem allir hafa jafnan aðgang að óháð efnahag og búsetu. Hefur þar sérstaklega verið horft til heilsugæslunnar og sjúkrahúsanna í landinu.

BSRB telur framlag sjálfstætt starfandi sérfræðinga í heilbrigðisþjónustunni mikilvægt og þarf að trggja fjárhagslegan grundvöll til að standa straum af nauðsynlegum kostnaði við þá þjónustu sem þeir veita. Hins vegar kemur ekki til greina að hálfu samtakanna að styðja kerfisbreytingar sem fela í sér aukna markaðsvæðingu þar sem sjálfstætt starfandi læknar geti í senn verið á samningi við TR en jafnframt haft sjálfdæmi um hvenær sá samningur gildi og þar af leiðandi um gjaldskrá. 

Grundvallaratriði við lausn deilunnar er að samtryggingakerfið verði varðveitt. Allir skulu hafa jafnan aðgang að læknisþjónustu.

